
ABSTRAK 

Kemahiran berfikir aras tinggi (KBAT) merupakan satu kemahiran berfikir yang 

sangat diperlukan dalam mendepani cabaran kehidupan masa kini terutama dalam 

bidang matematik. Oleh itu, kajian ini dijalankan untuk mengkaji sama ada KBAT 

matematik pelajar dapat ditingkatkan dengan menggunakan modul infusi Kemahiran 

Berfikir Aras Tinggi - Pembelajaran Luar Bilik Darjah (iKBAT–PLBD) atau tidak? 

Justeru itu, satu kerangka perancangan telah dibuat terhadap empat kemahiran 

tertinggi dalam Taksonomi Bloom semakan semula yang juga merupakan konstruk 

utama dalam KBAT. Konstruk KBAT tersebut ialah konstruk menganlisis, 

mengaplikasi menilai dan mencipta. Sampel kajian ini melibatkan 120 pelajar 

tingkatan 1 di empat buah sekolah yang berbeza di negeri Johor. Dalam menjalankan 

kajian kuasi eksperimental ini, data dikumpul melalui kajian keputusan ujian pra dan 

ujian pos sebelum dan selepas menggunakan modul bagi kumpulan rawatan. 

Manakala pendekatan PdP tradisional pula digunakan bagi kumpulan kawalan. Hasil 

daripada analisis data menunjukkan bahawa aktiviti pembelajaran dan 

pemudahcaraan (PdPc) yang bertunjangkan modul iKBAT–PLBD telah dapat 

meningkatkan penguasaan matematik pelajar dalam kempat-empat tahap KBAT serta 

bagi keseluruhan tahap. Dapatan kajian ini menunjukkan terdapat perbezaan yang 

signifikasi antara kumpulan kawalan dan kumpulan rawatan terhadap peningkatan 

KBAT pelajar dalam matematik dengan menggunakan pendekatan iKBAT–PLBD 

bagi tahap mengaplikasi, menganalisis, menilai, mencipta juga secara keseluruhan. 

Kesimpulannya, kajian ini dapat memberi manfaat kepada semua pihak termasuk 

pihak Kementerian Pendidikan Malaysia (KPM), pihak pentadbiran sekolah, 

ibubapa, guru matematik malah bagi pelajar itu dari segi pengubalan dasar yang 

berkaitan, pengaplikasian dan sebagai satu bukti keberkesanan dalam proses 

pemerkasaan KBAT matematik di Malaysia. 

ABSTRACT 

Higher oder thinking skills is one of the most essential thinking skills that is very 

much needed nowadays espeacially in Mathematics. This study is conducted to 

observe whether the students’ higher order thinking skills (HOTS) in Mathematics 

can be improved by using the specific learning module called The Infusion of Higher 

Order Thinking Skills (KBAT) and the Outdoor Learning Approach (PLBD) 

(iKBAT-PLBD). Therefore, a planning framework has been made developed based 

on four top skills and overall skills in the revised Bloom’s Taxonomy which are also 

the key constructs in HOTS. HOTS’s constructs include apply, analyse, evaluate, and 

create. The study samples are from 120 students from four different secondary 

schools in Johor. In conducting this quasi–experimental study, the data were 

collected through the study on the results of pre and post tests before and after using 

the module for the treatment group and traditional approach for the controlled group. 

Findings from the data analysis shows that the (iKBAT-PLBD) learning process is 

successful in improving the students’ mathematics mastery in all four HOTS 

constructs as well as all the skills. The data findings also show significant 

improvement in the students’ HOTS mastery in Mathematics by using (iKBAT-

PLBD) approach for apply construct, analyse construct, evaluate construct, create 

construct as well as the overall skills. As the conclusion, this study is beneficial for 

the students, Mathematics teachers, parents, school and the Ministry of Education 

(MoE) in order to allow better policy planning in related matters, the applications of 

better methodologies and foremost, a proof of the effectiveness of enforcing HOTS 

in Malaysia. 

1BAB 1 

PENGENALAN 

1.1 Pengenalan 

Matematik merupakan satu cabang bidang ilmu yang mendidik minda supaya 

berfikir secara mantik dan sistematik dalam menyelesaikan masalah, membuat 

pertimbangan dan membuat keputusan untuk menangani sebarang cabaran yang 

mendatang dalam kehidupan seharian (Pusat Perkembangan Kurikulum [PPK], 2000; 

Kementerian Pendidikan Malaysia [KPM], 2015). Mata pelajaran matematik 

merupakan salah satu mata pelajaran yang sangat signifikan dalam pendidikan di 

sekolah yang bertujuan untuk mengembangkan pengetahuan dan kemahiran pelajar 

sebelum mereka meninggalkan bangku sekolah (Idris, 2005; KPM, 2015). 

Umumnya, pendidikan matematik di negara kita sentiasa memberi penekanan yang 

menyeluruh kepada perkembangan kognitif, sikap dan psikomotor pelajar. Selain 

daripada itu, ilmu matematik juga mampu mengintegrasikan pelbagai proses 

matematik seperti menyelesaikan masalah, berkomunikasi secara matematik, 

membuat penaakulan, membuat perwakilan dan membuat perkaitan (PPK, 2003; 

Saad, 2013; KPM, 2015). Selari dengan saranan yang telah ditetapkan di dalam 

matlamat pengubalan mata pelajaran matematik ini, maka adalah sangat penting 

untuk mendidik pelajar dengan perkembangan kemahiran berfikir dalam matematik.  

Kemahiran berfikir merupakan salah satu keperluan pendidikan dan 

kemahiran yang signifikan dalam mendokong penerapan kemahiran pembelajaran 

abad ke dua puluh satu (PAK-21) dalam kalangan pelajar di negara kita. Kemahiran 

ini diperlukan untuk menangani perubahan maklumat yang semakin pantas dan bagi 

menangani cabaran di peringkat global (Saavedra & Opfer, 2012; Kassim & Zakaria, 

2015). Bukan setakat pelajar malahan guru juga perlu mempunyai kemahiran abad ke 

dua puluh satu ini. Di antara kemahiran abad ke dua puluh satu ini adalah seperti 

aplikasi pengetahuan; kemahiran inkuiri; perkembangan kreativiti; pemikiran secara 

kritis; dan juga strategi penyelesaian masalah (PPK, 2012; Saavedra & Opfer, 2012; 

Burden & Kearney, 2017). Selain daripada itu, pemikiran secara analitikal; 

penerapan semangat dalam diri; pengurusan dan pengawalan tahap emosi diri; dan 

inovatif dalam pembelajaran pelajar; juga menjadi aspek-aspek penting yang perlu 

diutamakan (Wagner, 2014; KPM, 2015). Perkara sedemikian adalah selari dengan 

ketetapan Falsafah Pendidikan Kebangsaan (FPK) iaitu untuk melahirkan individu 

yang berdaya intelek selari dengan perkembangan rohani (spiritual), emosi 

(perasaan), sosial (kemasyarakat), dan jasmani (fizikal). Saranan ini jelas 

menunjukkan bahawa Kementerian Pendidikan Malaysia (KPM) memberi komitmen 

yang amat jitu dalam menggalakkan proses pembelajaran dan pemudahcaraan (PdPc) 

yang berasaskan kemahiran berfikir dalam sistem pendidikan di Malaysia. 

Umumnya, penekanan terhadap pengajaran kemahiran berfikir (KB) telah 

mula dilaksanakan secara langsung di Malaysia pada tahun 1993 (Rajendran, 2013; 

PPK, 1993). Pelaksanaan KB ini mula diperkenalkan oleh Bahagian Pendidikan 

Guru (BPG) dengan menerapkan konsep dan penggunaan Kemahiran Berfikir Secara 

Kritis dan Kreatif yang dahulunya dikenali sebagai KBKK (Khalil, 2009). Kesedaran 

tentang perlunya kemahiran berfikir terhadap guru kini semakin diberi penekanan 

yang serius dalam proses pembelajaran dan pemudahcaraan (PdPc) (KPM, 2015). 

Bahagian Pembangunan Kurikulum (BPK) menegaskan bahawa tanggungjawab 

seorang guru bukan sahaja sekadar mengajar di dalam bilik darjah, malah setiap guru 

perlu memainkan peranan yang proaktif bagi membina, mempraktik dan mendidik 

kemahiran berfikir dalam kalangan masyarakat melalui inkuiri refleksi dan PdPc 

berasaskan projek (Hussien, 2013; KPM, 2015). Tambahan lagi, pendekatan 

kemahiran berfikir ini berupaya membina proses pemikiran yang aktif melalui 

pembinaan semula pengetahuan dan kefahaman dalam kalangan pelajar (Milvain, 

2008; Rajendran, 2011). Namun begitu, penekanan terhadap kemahiran berfikir 

dalam kalangan pelajar mahupun guru didapati masih lagi kurang memuaskan. Selain 

dari itu, masih terdapat kekeliruan tentang kaedah dan pendekatan kemahiran berfikir 

ini untuk dilaksanakan dalam bilik darjah di negara kita (Choy & Cheah, 2009; 

Kasmani, 2014). 

Ekoran daripada isu pengajaran guru yang kurang memberi perhatian 

terhadap keperluan pelajar dalam menguasai pelbagai kemahiran kognitif 

(penyelesaian masalah, penaakulan dan pemikiran kreatif dan inovatif), maka 

didapati masih terdapat ramai pelajar yang tidak berupaya untuk mengaplikasikan 

ilmu pengetahuan dan berfikir secara kreatif dalam kehidupan seharian mereka 

(Mariani & Ismail, 2015). Rentetan daripada fenomena ini juga, kualiti pencapaian 

pelajar di Malaysia terutama bagi mata pelajaran matematik didapati masih belum 

mencapai mutu kualiti pendidikan yang memuaskan (KPM, 2012; Mariani & Ismail, 

2015). Hal ini dapat dibuktikan lagi apabila laporan penilaian antarabangsa yang 

menunjukkan kedudukan negara yang berada pada kedudukan satu per tiga terbawah 

daripada keseluruhan 74 negara yang mengambil bahagian dalam Programme For 

International Student Assessment (PISA) 2009. Markah yang telah diperolehi wakil 

negara kita didapati masih jauh lebih rendah berbanding markah purata antarabangsa 

negara-negara Organisation for Economic Co-operation and Development (OECD) 

(KPM, 2012) yang terlibat dalam penilaian ini. Meskipun kedudukan Malaysia 

dalam PISA 2015 menunjukkan sedikit kemajuan, namun ianya tetap jauh lebih 

rendah berbanding negara jiran kita seperti Singapura yang berada di tempat yang 

pertama (OECD, 2015; KPM, 2016). Justeru, wajarlah sekiranya kaedah pedagogi 

yang diamalkan para guru di negara kita diberi perhatian dalam meningkatkan kualiti 

mutu pembelajaran dan pemudahcaraan (PdPc) guru mengikut acuan yang ditetapkan 

dalam Pelan Pembangunan Pendidikan Malaysia (PPPM) 2013-2025. 

Selain berdepan dengan isu prestasi akademik pelajar yang mencabar, 

pendidik masa kini juga berdepan dengan pelbagai cabaran untuk menggalakkan 

pelajar agar mereka dapat lebih berintelek dan kreatif melalui pengajaran kemahiran 

berfikir. Ianya perlu mengambil masa yang lama untuk penerapan ilmu yang 

berterusan untuk meningkatkan penguasaan pelajar terhadap kemahiran berfikir aras 

tinggi (KBAT) dalam pembelajaran mereka (Joshi & Chugh, 2009). Oleh sebab itu, 

adalah disarankan agar para pendidik di negara kita kini perlu lebih bijak dalam 

memupuk keupayaan pelajar terutamanya dalam aspek penguasaan kemahiran 

menganalisis; mensintesiskan; menilai fakta-fakta dan maklumat; menggunakan 

kemahiran berfikir untuk menyelesaikan masalah; membuat keputusan; kemahiran 

interpersonal; dan mencari pedagogi alternatif dengan aplikasi kemahiran dengan 

mengikut peredaran masa kini (Ali, 2012; Burden & Kearney, 2017).  

PTTA
PERPUS

TAKAAN
 TUNKU

 TUN A
MINAH



 4

Bagi mencapai hasrat murni Kementerian Pendidikan Malaysia (KPM) ini, 

semua pihak harus saling berganding bahu dan memainkan peranan aktif dalam 

menggalas tanggungjawab masing-masing. Secara khususnya, para guru harus 

mempersiapkan diri dengan pelbagai pengetahuan, kemahiran, amalan-amalan baru 

PdPc yang sesuai dengan keperluan abad ke-21 (Saavedra & Opfer, 2012). Selain 

dari itu, para guru juga harus memiliki kebolehan dalam memupuk kemahiran 

berfikir yang merentas pelbagai bidang ilmu dalam kalangan pelajar (Unit 

Pelaksanaan dan Prestasi Pendidikan, 2014; KPM, 2015). Para guru matematik di 

negara kita juga tidak boleh sekadar menguasai ilmu berkaitan isi kandungan 

matematik semata-mata. Mereka juga harus menguasai bidang ilmu lain yang 

berkaitan agar dapat memupuk kemahiran berfikir yang baik dalam kalangan pelajar 

mereka. Justeru itu, adalah jelas bahawa para guru merupakan tonggak utama dalam 

menyampaikan pengajaran yang melibatkan kemahiran berfikir terhadap 

pembelajaran matematik di sekolah. 

1.2 Latar belakang masalah 

Secara amnya, kemahiran berfikir dalam pendidikan matematik bukanlah satu 

perkara yang baru diperkenalkan di negara kita, malah ia sudah digunakan sejak pada 

awal tahun 1994 lagi secara langsung dalam proses pengajaran dan pembelajaran 

(PdP) matematik (Idris, 2011). Kemahiran berfikir merupakan satu kemahiran belajar 

yang amat penting dalam usaha untuk melahirkan generasi baru yang berdaya saing 

dan kompeten bagi memenuhi Wawasan Kemakmuran Bersama 2030 (Kementerian 

Hal Ehwal Ekonomi, 2019). Selari dengan matlamat itu, pelbagai inisiatif telah pihak 

KPM perkenalkan dengan menggalakkan kemahiran berfikir di sekolah, bermula 

dengan pengubalan Kurikulum Bersepadu Sekolah Menengah (KBSM). KPM telah 

memperkenalkan elemen pemikiran kritis dalam KBSM pada tahun 1994. 

Seterusnya, Kemahiran Berfikir Secara Kritis dan Kreatif (KBKK) pula 

diperkenalkan pada tahun 1996 sebagai elemen pelengkap dalam sukatan KBSM. 

Pada tahun 1997 pula konsep Sekolah Bestari juga telah mula diperkenalkan (Kamrin 

& Noordin, 2008; Hussien, 2013). KBKK kemudiannya telah diperluaskan lagi skop 

dan peranannya dengan memperkenalkan elemen kreatif dan inovatif pada tahun 

2010 melalui elemen merentas kurikulum dalam pendidikan (PPK, 2013). 

Seterusnya, usaha ini ditingkatkan dan dimantapkan lagi dengan pengenalan 

Kemahiran Berfikir Aras Tinggi (KBAT) seperti yang disarankan dalam Pelan 

Pembangunan Pendidikan Malaysia (PPPM) 2013-2025. Dasar ini adalah bertujuan 

untuk melahirkan modal insan yang memiliki keupayaan berfikir aras tinggi yang 

baik (PPK, 2013; Kassim & Zakaria, 2015). Jika dilihat dari perkembangan sistem 

pendidikan negara pada hari ini, telah banyak perubahan baru yang berlaku seiring 

dengan keperluan PdPc abad ke dua puluh satu. Namun begitu, pelaksanaan 

kemahiran berfikir dalam pengajaran di Malaysia berdepan dengan beberapa isu dan 

cabaran yang menjadi punca dasar KPM berkaitan pemantapan kemahiran berfikir 

ini kurang memberi kesan dalam sistem pendidikan hari ini. Antara isu yang sering 

menjadi permasalahan adalah pengajaran ilmu pengetahuan berkaitan kemahiran 

berfikir yang kurang berkesan; pencapaian pelajar Malaysia yang kurang 

memberangsangkan; dan kaedah pengajaran tradisional yang kurang memberi impak 

positif dalam membentuk KB pelajar. 

1.2.1 Pengajaran kemahiran berfikir kurang berkesan 

Secara umumnya, pelbagai kemahiran berfikir seperti Kemahiran Berfikir Aras 

Tinggi (KBAT) sebenarnya saling berhubung kait dengan pendidikan matematik dan 

ianya tidak boleh dipisahkan (Jacob & Sam, 2010; Sanders, 2016). Paul dan Elder 

(2006) menjelaskan bahawa kombinasi dua kemahiran berfikir iaitu kemahiran 

berfikir secara kritis dan kemahiran berfikir secara kreatif perlu diterapkan dalam 

pengajaran ke arah menghasilkan impak yang benar-benar berkesan bagi 

menghasilkan pemikiran yang seimbang dan cemerlang dalam kalangan pelajar 

(KPM, 2015; Tsai, 2013). Namun hakikat sebenar yang berlaku dalam situasi 

tempatan menunjukkan bahawa kebanyakan pelajar di negara kita masih lagi tidak 

dapat menguasai KBAT dalam memperkasakan pencapaian matematik seperti yang 

telah dilaporkan oleh Zaba (2007) dan KPM (2015). Jika diteliti, kebanyakan kajian 

yang telah dijalankan sebelum ini, kajian berkaitan penerapan KBAT dalam 

kurikulum secara serentak masih kurang dijalankan disebabkan beberapa faktor yang 

tidak relevan (Alghafri & Ismail, 2014). Kenyataan ini membawa kepada tujuan 

kajian ini perlu dijalankan dan diterapkan dalam pendidikan matematik dalam 

kalanagan pelajar di negara ini. 

